
Nunani allani naatsorsuutinut atortunik toqqortaqartarneq pillugu Kalaallit 
Nunaannut nalunaarut 

 
 
 
    Naatsorsuuserinermut inatsimmi, Kalaallit Nunaannut Kunngip peqqussutaatigut nr. 624, 23. juni 
2008-mi atuutilersinneqartoq, § 12, imm. 5 naapertorlugu aalajangersarneqarpoq: 
 
  § 1. Naatsorsuuteqartussaatitaasut naatsorsuuserinermut inatsimmi, Kalaallit Nunaannut Kunngip 
peqqussutaatigut atuutilersinneqartoq, § 1-imi ilaasut apeqqutaatinnagu inatsimmi § 12, imm. 1-4-
imi aalajangersakkat, naatsorsuutinut atortunik nunani allani toqqortaqarsinnaapput Erhvervs- og 
Selskabsstyrelsip akuersissutaanik peqaratik, imm. 2-mi aamma 3-mi piumasaqaatit 
eqquutinneqarsimappata. 
  Imm. 2. Naatsorsuutinut atortut toqqortarineqassapput nunani ukunani: 

1) Finland, 
2) Island, 
3) Norge imaluunniit 
4) Sverige. 

  Imm. 3.  Naatsorsuuteqartussaatitaasup pisussaaffigaa: 
1) naatsorsuutinut atortut, naatsorsuuserinermut inatsimmi Kalaallit Nunaannut Kunngip 

peqqussutaatigut atuutilersinneqartoq malillugu toqqortarineqarnissaat, 
2) naatsorsuutinut atortut qaqugukkulluunniit pissarsiarineqarsinnaanissaat, aamma 
3) naatsorsueriaatsip atorneqarsimasup allaaserineqarnera il.il. ilanngunneqarsimasinnaalluni 

aamma kodet isissutigissallugit pisariaqartut il.il. ilanngunneqarsimasinnaallutik Kalaallit 
Nunaanni imaluunniit Danmarkimi toqqortarineqarluni, taamaalilluni pisortaqarfiit 
oqartussaasut qaqugukkulluunniit atortumik pissarsisinnaassallutik, takuuk inatsimmi § 15, 
Kalaallit Nunaannut Kunngip peqqussutaatigut atuutilersinneqartoq. 

 
  § 2. Nalunaarut atuutilerpoq ulloq 1. august 2008. 
 
 

Erhvervs- og Selskabsstyrelsen, ulloq 10. juli 2008 

